
sþ. 590. Tillaga til þingsályktunar [219. mál]
um sjálfvirkt símakerfi um land allt.

Frá allsherjarnefnd.

Alþingi ályktar að fela rikisstjórninni að vinna eins og unnt er að framkvæmd
áætlunar póst- og simamálastjórnarinnar um sjálfvirkt simakerfi fyrir allt landið,
ni a. með 'fjárhagslegri fyrirgreiðslu,svo sem möguleikar leyfa á hverjum Uma.

Greinargerð.
Fyrir Alþingi liggja nú fjórar tillögur varðandi sjálfvirkan sima fyrir Austur-

land, Borgarnes, Siglufjörð og Suðurland. Allsherjarnefnd hefur fengið tillögur
þessar til meðferðar og sent þær til umsagnar póst- og simamálastjórnarinnar.Sam-
kvæmt ósk nefndarinnar hefur Gunnlaugur Briem póst- og símamálastjóri sent
nefndinni heildaráætlun stofnunarinnar um. símaframkvæmdir á næstu árum. Mætti
hann auk þess á fundi nefndarinnar, skýrði áætlunina og gaf margar og fróðlegar
upplýsingar.

Þingsályktunartillaga sú, sem nefndin nú flytur, er hugsuð sem afgreiðsla Al-
þingis á áðurnefndum fjórum tillögum, með tilliti til þeirra upplýsinga, sem fram hafa
komið i málinu .

.Samkvæmt þeirri áætlun, sem nefndin birtir sem fylgiskjal, er talið kleift að gera
sima sjálfvirkan um land allt á tiltölulega stuttum Uma. þannig að allir kaupstaðir,
kauptún; þorp og margir sveitasímar þar i nánd fái sjálfvirkan síma fyrir árslok
1966 ásamt sjálfvirku sambandi sin á milli, en nærri allir sveitabæir verði tengdir
við kerfið fyrir árslok 1968.

Framkvæmdir þessar munu samkvæmt áætlun kosta 500 milljónir króna, en
póst- og simamálastjóri skýrði nefndinni svo frá, að eðlileg aukning simans á við-
komandi árabili mundi kosta um 300 milljónir, ef ekki yrði stöðvuð sú þróun, sem
verið hefur i þeim málum. Talið er kleift að standa straum af þessum kostnaði án
framlags frá ríkissjóði, og er þá reiknað með venjulegum greiðslufresti, sem fram-
leiðendur erlendis veita símanum. Þó þyrfti siminn sennilega á stuttum lánum að
halda fyrstu 2-3 árin, aðallega til að greiða tollgjöld.

Ef ekki verður komið upp sjálfvirku símakerfi, mun á næstu árum reynast mjög
erfitt að fá varahluti i handvirka kerfið, sein fyrir er.

Sjálfvirkur símí um land allt mundi stórbæta simaþjónustu og verða opinn allan
sólarhringinn. Langlínusamtöl yrðu ódýrari en verið hefur, og eftir 1967 gætu
orðið verulegar gjaldskrárlækkanir. Starfslið simans mundi verða 500--600 manns
færra en við handvirkan síma, og er launasparnaður áætlaður 24 milljónir króna ár-
lega eftir 1968. Tekjur simans mundu einnig aukast verulega, þar sem notkun sjálf-
virks síma er stórum meiri en handvirks.

Fylgiskjal.
25. febrúar 1961.

Póst- og símamálastjórnin hefur meðtekið bréf háttvirtrar allsherjarnefndar,
dags. 22. nóv. og 13., 21. og 23. þ. m., þar sem óskað er umsagnar um tillögur til



þingsályktunar um sjálfvirkar simstöðvar fyrir Austurland, Borgarnes, Siglufjörð
og Suðurland.

Að undanförnu hefur verið unnið að heildaráætlun um sjálfvirkan sima um allt
land. Að visu er áætluninni ekki alveg lokið, og er aðallega eftir að finna hag-
kvæmustu lausn á sambandi við sveitasima, þar sem margir þeirra eru nú tengdir
við sömu loftlínu.

Virðist kleift að gera simann sjálfvirkan um allt land á tiltölulega stuttum tíma
án framlags úr rikissjóði, en sennilega þyrfti á stuttum lánum að halda fyrstu 2-3
árin til þess að brúa bilið, frá þvi að efni kemur til landsins og þar til það hefur
verið sett upp og er komið i notkun, og er þar aðallega um tollgjöld að ræða.

t áætluninni er gert ráð fyrir, að allir kaupstaðir, kauptún, þorp og margir
sveitabæir þar í nánd hafi fengið sjálfvirkan síma fyrir árslok 1966 ásamt sjálfvirku
sambandi sin á milli. Siðan verði haldið áfram, þannig að nærri allir sveítabæirverðl
tengdir við sjálfvirka kerfið fyrir árslok 1968.

Gert er ráð fyrir, að fé til þessara framkvæmda fáist sumpart með sparnaði
i afgreiðsluvinnu, er afgreiðslan verður sjálfvirk, og sumpart með lekjum ..ar nýj-
um simanotendum og auknum símaviðskiptum, þrátt fyrir það þótt sjálfvirk lang-
linusimtöl verði ódýrari. Sem dæmi um þróunina má geta þess, að siðan símtala-
afgreiðslan milli Keflavíkur og Reykjavikur var gerð sjálfvirk á siðasta ári; hafa
viðskiptin meir en þrefaldazt, en afgreiðslufólki i Keflavík samtímis fækkað um
25 og meðalgjaldið fyrir símtölin lækkað verulega. .

Framkvæmdirnar fela i sér sjálfvirkar símstöðvar ásamt búnaði fyrir sjálf-
virka langlinuafgreiðslu, fjölgun langlínurása með fjölsimum, radíó stöðvum og:jarð-
simum o. fl., svo og ný hús á ýmsum stöðum. Hver simanotandi á síðan a~ geta
valið beint númer annars notanda, hvar sem er i landinu, og væntanlega einnig sér-
númer fyrir hjálp (lækni, slökkvilið, lögreglu), klukku, veðurfréttir. almennar
fréttir, bilanatilkynningar, upplýsingar um póst og síma, pöntun símtals til útlanda
og kvaðningu isima o. fl. Afgreiðsla langlínusímtala frá sjálfsölum er fyrirhuguð,
þegar verðmeiri mynt hefur verið gefin út heldur en nú er fyrir hendi. Þá er og
fyrirhuguð sjálfvirk afgreiðsla milli fjarritvéla hjá fyrirtækjum í ýmsum lands-
hlutum.

Ýmsar ástæður ráða, hvaða tímaröð er hentugust fyrir Iramkvæmdirnar, svo
sem nágrenni við Reykjavík, þar sem sérfróðir menn eru fyrir hendi, svo og stærð
stöðvanna, þar sem mest sparast af afgreiðsluvinnu og þar sem fjölgun notenda er
örust, þvi að ef þetta er gert fyrst, skapast um leið fjárhagslegur grundvöllur fyrir
öðrum framkvæmdum á eftir. Enn fremur verður að hafa hliðsjón af þvi, hvar
nægar simarásir eru þegar fyrir hendi eða auðvelt er að fjölga þeim, svo og af
línukerfi þvi, sem fyrir er, húsnæði o. fl. '

Er gert ráð fyrir, að hinni stjálbýlu sveitabyggð verði síðast lokið, enda er það
að mörgu leyti örðugasta verkefnið, vegna þess að þar eru loftlínur með ófullkom-
inni einangrun og margir notendur víða á sömu Unu, og þarf þar því tiltölulega
miklar línubreytíngar, áður en um sjálfvirkan sima verður að ræða.

Hið gamla vandamál að gera sveitunum kleift að ná i hjálp allan sólarhringinn.
þegar slys, veikindi, bruna o. fl. ber að höndum, mundi leysast með sjálfvirkri
símaafgreiðslu. en það hefur áður verið óleysanlegt vegna hins mikla kostnaðar
við að hafa næturvörð á öllum stöðvum við handvirka afgreiðslu.

Röð framkvæmdanna hefur i stórum dráttum verið hugsuð sem hér segir:
1961-62 Auk stækkunar í Reykjavík nýjar stöðvar í Hafnarfirði, Selási,Vest-

mannaeyjum. Kópavogi. Akranesi. Sjálfvirk langlínuafgreiðsla til akur-
eyrar, fjölgun simarása til Vestfjarða og Siglufjarðar o. V., svo og ný hús
á ýmsum stöðum.

1963-64 Nýjar stöðvar i Borgarnesi, Brúarlandi, Húsavík, Raufarhöfn, Kópaskeri,
Siglufirði, Ólafsfirði, Dalvík, Hjalteyri, Hrísey, Grenivík, Selfossi, Hvera-
gerði, Eyrarbakka, Hvolsvelli, Laugarvatni, Þykkvabæ, Vik, Stykkishólmi,

Grafarnesi, Ólafsvík, Sandi og Höfn i Hornafirði. Stækkanir i Reykjavík,
Akureyri og Keflavík. Ný hús og aukning simarása á ýmsum stöðum.

1965-66 Nýjar stöðvar að Brú, Sauðárkróki, Hofsósi, Varmahlíð, Blönduósi,
Skagaströnd, Hvammstanga, Borðeyri, Hólmavík, Búðardal, Ísafirði,
Hnifsdal, Bolungavík, Patreksfirði, Bíldudal, Þingeyri, Flateyri, Suðureyri
og Súðavík. Stækkanir í Reykjavík, Hafnarfirði, Vestmannaeyjum, Akra-
nesi, Brúarlandi og Selási. Ný hús og aukning símarása á ýmsum stöðum.
Sjálfvirkar stöðvar: Reyðarfjörður, Eskifjörður, Neskaupstaður, Egils-
staðir, Seyðisfjörður, Borgarfjörður, Vopnafjörður, Þórshöfn, Fáskrúðs-
fjörður, Djúpivogur, Breiðdalsvík (með Stöðvarfirði).
Stækkanir, ný hús, aukning símarása.

1967-68 Sveitasímum breytt og þeir tengdir við sjálfvirka kerfið. Nýjar smá-
stöðvar og stækkanir á ýmsum stöðum, svo og aukning símarása.

Hér með fylgir yfirlitsmynd, sem sýnir i aðaldráttum, hvernig landinu er skipt
i 9 höfuð svæði, hvert með einni svæðisstöð, en út frá henni skiptistöðvar og enda-
stöðvar. Hvert svæði hefur 2-tölustafa einkennisnúmer, sem notendur velja á undan
simanúmerinu, ef um annað svæði er að ræða.

Afgreiðslutimi á búnaði til sjálfvirkra stöðva er um 2 ár, og er því ekki hægt
að biða með ákvörðun slíkra framkvæmda eftir fjárlögum hvers árs. Með samþykki
ráðherra hefur þegar verið pantað slíkt efni til framkvæmdanna 1961-62, en til-
lögur um framhaldspantanir fyrir árin 1963-·64 eru i undirbúningi. Af þeim mörgu
till. til þál, sem nýlega hafa komið fram, virðist mega ráða, að póst- og símamál a-
stjórnin færist ekki meira í fang með nefndum áætlunum en almennur áhugi er fyrir
að gera, ef það er fjárhagslega kleift. Póst- og símamálastjórnin mundi fagna því,
ef nefndar tillögur leiða til þess, að viljayfirlýsing komi fram á Alþingi varðandi
þessi mál, og sérstaklega ef jafnframt yrði heimilað að taka allt að 20 millj. kr. lán
til þess að brúa tímabilið milli greiðslu aðflutningsgjalda og gjalddaga tekna i
sambandi við framkvæmdirnar, eða þá að veita 1-2 ára gjaldfrest á tollum af hlut-
aðeigandi efni.

Nú eru i landinu um 24000 sjálfvirkir símar og um 10000, sem ekki eru sjálf-
virkir, eða samtals um 34000 símar (40000 talfæri) (32300 símar við síðustu áramót).
Á undanförnum 3 áratugum og einnig síðustu árin hefur þörfin fyrir síma aukizt Um
7% árlega.

Langlinusimtölum hefur undanfarið fjölgað að meðaltali um 6% árlega, en sam-
kvæmt erlendri reynslu má ætla, að þau tvöfaldist, þar sem afgreiðslan er gerð
sjálfvirk. Síðan afgreiðslan milli Keflavíkur og Reykjavíkur var gerð sjálfvirk á
siðasta ári, hafa samtölín þar á milli meir en þrefaldazt.

t þeirri áætlun, sem hér er um að ræða, er ekki aðeins fólgið að gera þá 10000
síma, sem nú er handvirkir, sjálfvirka, heldur og langlínuafgreiðsluna þeirra á
milli, svo og að framkvæma aukninguna á notendafjölda og langlinuafgreiðslunni
fram að árslokum 1968. Er reiknað með, að notendafjöldinn aukist úr 32325 í lok
1960 upp i 57700 i lok 1968. Lauslega er áætlað, að kostnaðurinn við þessar fram-
kvæmdir verði 20000 kr. á notanda, eða samtals rúmlega 500 millj. króna.

Nú er talið, að afgreiðslufólk við handvirka innanbæjar- og langlinuafgreiðslu
sé nærri 500, en þar af starfi um 100 tæplega hálfan daginn, svo að talan ætti að
teljast 440 miðað við fullt starf. Þessi tala mundi vegna aukninganna orðin nærri 700
árið 1968, ef sjálfvirkum stöðvum yrði ekki fjölgað, en aðeins stækkaðar þær sjálf-
virku stöðvar sem fyrir eru. Þrátt fyrir sjálfvirkjun um allt land mundi þessi
fjöldi ekki sparast alveg, því að nauðsynlegt verður að sinna símskeytum,símtölum
þeirra, er ekki hafa síma, kvaðningum i síma svo og símtölum við útlönd. Á hinn
bóginn yrði nauðsynlegt að fjölga tæknifróðum mönnum vegna rekstrar og viðhalds
sem svarar nærri 5% af fjölda afgreiðslufólksins. Veruleg fækkun afgreiðslufólks-
ins kemur fyrst verulega til greina á árinu 1963,en eykst svo jafnt ár frá ári til 1968,

er hún er áætluð að svara til launasparnaðar um 24 millj. á ári. Meiri hluti af-
greiðslufólksins er stuttan Uma i starfi og starfsmannabreytingar þar tíðar og víða
orðið örðugt að fá fólk til símaafgreiðslunnar. Er þvi ekki gert ráð fyrir, að um-
rædd fækkun valdi miklum örðugleikum eða skapi neitt atvinnuleysi.

Auknar tekjur af fjölgun langlínusímtala er nokkuð örðugt að áætla, þar sem
sjálfvirku símtölin verða jafnframt ódýrari. Hefur því verið talið rétt að áætla fyrst
um sinn að sá hluti fjölgunarinnar, sem leiðir af sjálfvirkri afgreiðslu, hafi tiltölu-
lega litla tekjuaukningu í för með sér, en að tekjuaukningin í heild verði lítið hærri
en hún hefði annars orðið vegna fjölgunar notenda og almennari þróunar viðskipta-
lifsins. Er þvi áætlað, að auknu tekjurnar vaxi frá 1963 i jöfnum skrefum upp i 19
millj. á ári 1967 og 21 millj. á ári 1968.

Er gert ráð fyrir. að þetta tvennt, afgreiðslusparnaðurinn og auknar tekjur af
Ianglínusímtölum, geti að verulegu leyti borið kostnaðinn við að breyta þeim sím-
um, sem nú eru handvirkir, í sjálfvirka sima, hins vegar beri stofngjöld og auknar
tekjur af afnotagjöldum nýrra sima kostnaðinn við fjölgun simanna eins og hingað til.

Útgjöldin fara þó ávallt á undan tekjunum, og fyrstu 2-3 árin verða öröugust
fjárhagslega, sérstaklega vegna aðflutningsgjaldanna (50-60% af fob-verði).

Stofnkostnaðurinn við framkvæmdirnar er að sjálfsögðu mikill, en hann yrði
líka mikill, þótt ekki yrði lagt út í að breyta handvirku simunum í sjálfvirka á svo
stuttum tima, bæði vegna óhjákvæmilegra aukninga, endurnýjunar og flutninga. Það
virðist hins vegar fjárhagslega hagkvæmast fyrir landssímann að ljúka framkvæmd-
unum á sem stytztum Uma og jafnframt bezt fyrir þjóðina í heild. Eftir 1967 verður
hagur landssímans samkvæmt áætluninni orðinn svo góður, að verulegar gjaldskrár-
lækkanir gætu komið til greina. Við sjálfvirkan símarekstur er gjaldskráin miklu
meira bundin en annars af tæknilegum ástæðum, og er ekki hægt að hafa hana eins
breytilega eftir fjarlægð. Símtalagjaldið færi þá líka eftir raunverulegum samtals-
Uma í langlínusímtölum. Símtöl innan sérsvæðis hverrar stöðvar kostuðu þá sama og
Innanbæjarsímtal, símtöl milli slöðvarsvæða, en innan umdæmis sömu skiptistöðvar,
sama og innanbæjar fyrir hverjar 15-21 sek., símtöl milli mismunandi skipti stöðva
umdæma, en innan sömu svæðisstöðvar, 12-15 sek. eftir fjarlægð, en milli svæða-
stöðva 6-12 sekúndur eftir fjarlægð.

Þetta þýðir yfirleitt mjög mikla lækkun frá núverandi simtalagjaldi, í mörgum
tilfellum t. d. lækkun úr kr. 6.00 í kr. 0.70 hvert simtal.

Nokkrar frekari upplýsingar um áætlunina fást af meðfylgjandi töflu og linu-
ritum, en annars verður áætlunum ekki lokið fyrr en siðar i vor. Þær eru að sjálf-
sögðu byggðar á núverandi verðlagi.

G. Briem.

Áætlun um sfmaþróun 19&2-1967.
Allt landið Sjálfvirkir Handvirkir R/HF Utan R/HF

ÁrsIQk Notendur Notendur Notendur Notendur Notendur

1959 ......... 31495 20828 10667 18328 13167
1960 ........ 32325 22546 9779 18500 13825
1961 ........ 35150 24750 10450 20500 14650
1962 ........ 40500 31200 9300 25100 15400
1963 ........ 43400 35400 8000 27200 16200
1664 ........ 46100 38700 7400 29000 17100
1965 ........ 48800 42000 6800 30860 18000
1966 •• e.e •••• 51700 46800 4900 32700 1900()
1967 .......... 54700 52000 2700 34700 20000
1968 .,. ...... 57700 57700 0 36700 21000

